
GİRİŞ 

Mövzunun aktuallığı. Böyük Qafqazın cənub yamacında 

Filizçay, Katex, Kasdağ və digər kolçedan-polimetal yataqlarının 

aşkar olunması ərazinin perspektivliyinin sübütudur. Sarıbaş struktur-

formasiya zonası, Böyük Qafqazın cənub yamacının əsas filizdaşıyıcı 

strukturlarından olmaqla, kolçedan-polimetal yataq və təzahürləri 

baxımından regionda ən perspektivli sahələrdən biri hesab olunur. Bu 

səbəbdən, kolçedan filizləşməsinin lokallaşma xüsusiyyətinin, 

əmələgəlmə şəraitinin və paylanma qanunauyğunluğunun öyrənilməsi 

istər baxılan ərazinin və istərsə də bütövlükdə filizəmələgəlmə 

nəzəriyyəsinin təhlili üçün aktual məsələlərdən biridir.  

Tədqiqatın məqsədi və vəzifələri. Tədqiqatın əsas məqsədi 

Talaçay-Kurmuxçay arası kəsiminin geoloji quruluşunu araşdırmaq və 

Alt-Orta Yura yaşlı komplekslərdə kolçedan filizləşməli formasiyaları 

ayırmaq olmuşdur. Bu məqsədlə aşağıdakıların yerinə yetirilməsi 

nəzərdə tutulmuşdur:  

1) kolçedan-polimetal filizləşməsinin geoloji quruluşunu

öyrənmək, filizləşmənin lokallaşmasında regional və lokal geoloji-

struktur faktorların müəyyən edilməsi və vulkanizmin inkişaf etdiyi 

areallarla münasibətinin araşdırılması;  

2) filizli fasiyaların tərkibinin və quruluşunun öyrənilməsi,

litoloji-stratiqrafik horizontların ayrılması və filizləşmənin 

lokallaşmasında onların rolunun qiymətləndirilməsi; 

3) kolçedan-polimetal filizləşməsinin geoloji quruluşunun

filiztoplanma şəraitini əks etdirən filiz yığımlarının morfogenetik 

xüsusiyyətlərinin, maddi və mineraloji tərkiblərinin, struktur-tekstur 

cəhətlərinin öyrənilməsi;  

4) filizlərin geokimyəvi xüsusiyyətlərinin – filizəmələgəlmə

prosesinin fiziki-kimyəvi şəraitinin və geokimyəvi mühitin 

aydınlaşdırılmasında əsas filiz elementlərinin və element-qatışıqların 

miqdarının yayılmasının indikator rolunun müəyyən edilməsi;   

5) Talaçay-Kurmuxçay arası kəsimdə kolçedan-polimetal və

digər genetik tip filizləşmənin perspektivliyinin qiymətləndirilməsi. 

Faktiki material və tədqiqat üsulları. Dissertasiya işinin 

əsasını müəllifin 1996-2018-ci illərdə çöl ekspedisiyaları zamanı 

topladığı məxsusi faktiki material və kameral tədqiqatları, habelə fond 

və çap olunmuş ədəbiyyat materiallarının təhlili təşkil etmişdir. İddiaçı 

tərəfindən Alt-Orta Yura yaşlı çöküntülərdə keçilmiş kəsilişlər təsvir 

edilmiş, 50 km-dən artıq axtarış xəritəalma marşrutları keçilmiş, 

Talaçay-Kurmuxçay arası kəsimdə yerləşən müxtəlif tip kolçedan 

filizləşməsi öyrənilmişdir. Əldə olunan geofiziki, geokimyəvi və şlix 

analizlərinin nəticələri interpretasiya edilmiş, filizləşmənin konkret 

litoloji-fasial komplekslərlə əlaqəsi müəyyənləşdirilmişdir. Müəllif 

tərəfindən Böyük Qafqazın cənub hissəsinin 1:200000 miqyasda 

geoloji xəritəsi (faydalı qazıntı yataqlarının yerləşmə 

qanunauyğunluğu ilə) tərtib edilmişdir. Müəllifə məxsus 50-dən çox 

anşlif, 230 şlif təsvirindən, süxur və filizlərin 500-ə yaxın spektral, 20 

silikat, 11 izotop rentgen-struktur analizin nəticələrindən istifadə 

edilmişdir. Analizlər Milli Geoloji Kəşfiyyat Xidmətinin, Qafqaz 

Mineral Xammal İnstitutunun (Tbilisi şəhəri) və AMEA-nın 

Geologiya və Geofizika İnstitunun müvafiq laboratoriyalarında 

müasir tədqiqat metodlarını tətbiq etməklə yerinə yetirilmişdir. Qrafiki 

materialların işlənilməsində «GİS» və «Corel Draw X6» proqram 

paketlərindən istifadə olunmuşdur. 

İşin elmi yenilikləri. 1) Sarıbaş və Dabalt filiz sahələrinin 

geoloji və tektonik quruluşu, filizləşmənin yerləşmə xüsusiyyəti aşkar 

edilmişdir; 

2) Talaçay-Kurmuxçay arası kəsimdə filizyerləşdirən şistli lay 

dəstəsinin kəsilişində potensial sulfid filizləşməsinin lokallaşmasının 

Üst Toar-Alt Aalen səviyyəsi müəyyən olunmuş, onların hidrotermal-

çökmə və epigenetik hidrotermal-metasomatik proseslə genetik 

əlaqəsi müəyyənləşmişdir; 

3) Filizləşmənin yerləşməsində qırılma pozulmaları səciy-

yələndirilmiş, çat tektonikasının qırışıqlarla zaman və məkan əlaqəsi, 

lokallaşmada onların rolu müəyyən olunmuşdur, Alt-Orta Yura 

çöküntülərinin başlıca filizli litoloji-stratiqrafik səviyyələri müəyyən 

edilmiş, sənaye əhəmiyyətinə perspektiv olan kolçedan-polimetal 

filizləşmə sahələri ayrılmış, onların konkret lay dəstələrinə aid olması 

müəyyənləşdirilmişdir;  

4) Filizdaşıyan stratiqrafik horizontların, əksərən, alevrogil və 

gil təbəqələrində intişar tapması göstərilmişdir; 

5) Böyük Qafqazın cənub yamacının Azərbaycan hissəsinin 

(faydalı qazıntıların yerləşmə qanunauyğunluqlarını göstərilməklə) 

1:200000 miqyaslı geoloji xəritəsi elektoron variantda hazırlan-mışdır.

   

İşin praktiki əhəmiyyəti. Kolçedan-polimetal filizləşməsi üçün 

qanunauyğunluqlar müəyyən edilmiş, kolçedan-polimetal filizləşməsi 

daşıyan üç horizontun varlığı əsaslandırılmışdır.  

Perspektiv sahələrin və yeni tip filizlərin aşkar olunması 

istiqamətində işlənilib hazırlanmış axtarış-proqnoz kriteriləri 

Ekologiya və Təbii Sərvətlər Nazirliyinin Milli Geoloji-Kəşfiyyat 

Xidmətinə təqdim olunmuşdur. 

Müdafiə olunan əsas müddəalar: 

1. Sarıbaş struktur-formasiya zonasının Talaçay-Kurmuxçay 

arası kəsiminin kolçedan-polimetal filizləşməsinin litoloji-stratiqrafik 

səviyyələrə və konkret lay dəstələrinə aid olması; 

2. Kolçedan-polimetal yığımlarının çoxmərhələli olması, qızıl-

gümüş filizləşməsinin təzahür etməsi; 

3. Filizəmələgəlmənin litoloji-struktur şəraiti, maqmatizmlə 

paragenetik əlaqəsi, geokimyəvi xüsusiyyəti. 

İşin aprobasiyası və elmi nəşrlər. Dissertasiyanın əsas 

müddəaları Beynəlxalq və Respublika elmi konfranslarda məruzə 

edilmişdir. Dissertasiya mövzusu üzrə 19 elmi nəşr (13 məqalə, 6 

konfrans materialı və tezis), o cümlədən Rusiyada elmi dərəcə və elmi 

ad verilməsi üçün Yer elmləri üzrə tövsiyə edilən dövri elmi 

jurnallarda 2 məqalə, Clarivate Analytics şirkətinin Web of Science 

bazasına daxil olan jurnallarda 2 məqalə) çap edilmişdir.  

İşin quruluşu və həcmi. Dissertasiya işi giriş, 5 fəsil, nəticə və 

tövsiyələr, 159 adda istifadə edilmiş ədəbiyyat siyahısından, 24 şəkil, 

9 cədvəl  daxil olmaqla 186 səhifədən (ümumi həcmi 239314 işarə, o 

cümlədən giriş hissəsi- 5650, I fəsil-17946, II fəsil-62456, III fəsil-

23424, IV fəsil-107443, V fəsil-19640, nəticə-2755 işarə) ibarətdir.  

Dissertasiya işi Azərbaycan Respublikasının Elm və Təhsil 

Nazirliyinin Bakı Dövlət Universitetinin Faydalı qazıntılar kafedrasın-

da akademik V.M.Babazadənin elmi rəhbərliyi altında yerinə 

yetirilmişdir. 

İŞİN ÜMUMİ SƏCİYYƏSİ 

 

I Fəsil. Böyük Qafqazın Alp-Himalay orogen qırışıqlığı 

sistemində tutduğu mövqe və endogen polimetal filizləşməsinin 

məkan-zaman hüdudlarında yerləşməsi.  

1.1. Böyük Qafqaz Alp-Himalay orogen qırışıqlığı 

sistemində. Böyük Qafqazın metallogeniyası, onun ayrı-ayrı yataq-

larının geologiyası və genezisi V.B.Ağayev, V.M.Babazadə, T.N.Kən-

gərli, H.A.Vəliyev, V.N.Nağıyev, N.Ə.Novruzov, S.A.Ağayev, 

C.C.Mazanov, S.F.Vəlizadə, Ə.Ş.Şıxəlibəyli, A.Q.Zlotnik-Xotkeviç, 

H.Ə. Çələbi, Ç.M. Xəlifəzadə, V.Y.Xain və bir çox başqalarının 

əsərlərində baxılmışdır.  

Böyük Qafqazın regional mövqeyinin əsas xüsusiyyətlərindən 

biri onun Ərəbistan plitəsinin ən yeni fəallığı ilə bağlı olmasıdır. 

Orogenin şərq seqmentində Ərəbistan plitəsinin apikal çıxıntısını 

təkrarlayan Şərqi Tavr, Pont və Kiçik Qafqaz kompleksləri şimal-

şimal-şərq istiqamətli qeyd olunur. Sonuncu Mezokaynozoy örtüyün-

də qırışıqlığın fasiləsiz mürəkkəbləşməsi kimi inkişaf etdiyindən çox 

guman ki, ən yeni, müasir inkişaf edən strukturu təmsil edir. Qara 

dəniz və Cənubi Xəzər çökəklikləri arasında «dəhliz» mövqeyi tutan 

bu strukturun əmələ gəlməsində hər iki hövzənin litosfer subokean 

mikroplitələri istiqamətləndirici rol oynamışlar. 

Göstərilənlər belə bir nəticəyə gəlməyə imkan verir ki, 

Pliosendən başlayaraq indiki dövrə qədər Böyük Qafqaz iki müxtəlif 

dinamikalı şəraitdə inkişaf etmişdir1. Onun Qara dəniz və Xəzər 

mikroplitələri arasında birləşdirici yer tutan şərq seqmenti şimala 

hərəkət edən Ərəbistan plitəsinin təsiri altında qalaraq meridional 

sıxılma şəraitində olmuşdur. Geodinamik dəyişikliklərin və morfolo-

giyanın səpkisinə görə, Ərəbistan plitəsinə qovuşan Böyük Qafqazın 

şərq seqmenti və ona cənubdan bitişən Tavr, Pont və Kiçik Qafqaz 

geoblokları Alp-Himalay qurşağının Himalay-Pamir çıxıntısının 

 
1 Пруцкий Н.И. Зона аккреционной складчатости южного склона Большого 

Кавказа / Проблемы геологии, оценка и прогноз полезных ископаемых юга 

России. Тезисы докладов Зональной научной конференции. Новочеркаск, 1995, 

с.11-13. 

strukturları ilə xeyli dərəcədə ümumi cəhətlərə malikdir. Bu əlamətə 

görə, Böyük Qafqazın şərq seqmentinin tektonik inkişafının Gec Alp 

mərhələsini Himalay tipli hesab etmək olar. 

1.2. Endogen filizləşmənin məkan-zaman hüdudlarında 

tutduğu mövqe. Böyük Qafqaz Alp-Himalay orogen qurşağının 

lineamentindən biri olmaqla əhəmiyyətli filizliliyi ilə səciyyələnir. 

Burada əlvan, nadir, radioaktiv və nəcib metalların, habelə 

karbohidrogen xammalı və daş kömürün bir sıra yataq və təzahürləri 

məlumdur. Sənaye əhəmiyyətli iri filiz faydalı qazıntı yataqları 

endogen mənşəlidir. Onların sırasında xüsusən Tırnıauz (Ẁ, Mo), 

Sadon (Pb, Zn, Ag) və Urup (Cu, Zn, Au) qrupu, Xudes (Cu, Co, Au), 

Qızıl-Dərə (Cu, Co), Filizçay (Pb, Zn, Cu), Kasdağ (Pb, Zn, Cu), Kti-

Teberda (Ẁ), Beştauqor (U) yataqlarının adlarını çəkmək olar. 

İrimiqyaslı endogen filiz yataqlarının əmələ gəlməsi Böyük Qafqazın 

metallogenik inkişafının üç başlıca epoxası ilə bağlıdır: Hersin, İlk Alp 

(Kimmeri) və Gec Alp. Filiz sahələrinin yerləşməsi müxtəlif 

geodinamik şəraitlərə uyğun gəlir. Ayrılıqda baxılan hər bir epoxanın 

yataqları iki mərhələdə formalaşmışdır: orogenə qədər süxur lay 

dəstələrinin hövzə toplanması və orogen-kollizion. Hersin və İlk Alp 

(Kimmeri) epoxalarında filizəmələgəlmə prosesi epoxanın hər iki 

mərhələsində aydın şəkildə təzahür etdiyi halda, Gec Alp epoxasında 

təkcə orogen mərhələsinin yataqları inkişaf tapmışdır.   

II Fəsil. Böyük Qafqazın cənub yamacının Sarıbaş struktur-

formasiya zonasının Yura-Təbaşir çöküntülərinin zonallığı.  

2.1. Yura sistemi. Üst Toar. Tenros, Xeraxova, Qorida, 

Murovdağ, Quton, Qudur və Somalit dağlarının zirvəsini təşkil edir. 

Üst Toar gilli süxurlardan və qumdaşlarından ibarətdir. Ümumi 

qalınlığı 1000-1500 m-dir. Litoloji və paleontoloji cəhətdən bu 

süxurlar Aalenin aşağı laylarından o dərəcə cətinliklə ayrılırlar ki, 

onlara vahid kompleks kimi baxırlar. Bu kompleks V.B.Ağayev2  və 

 
2 Агаев В.Б. Стратиграфия юрских отложений Азербайджанской части 

Большого Кавказа: Автореф.диcс. …докт. геол-мин.наук.. Баку,1979,45с. 

Ə.Ş.Şıxalibəyli3 tərəfindən Megikan lay dəstəsi kimi ayrılır və 

Mazımçay, Balakənçay, Megikançay, Katexçayın orta axımında geniş 

yayılmışdır.   

Orta Yura. Alt Aalen. Mazımçay-Katexçay arası sahədə geniş 

inkişaf taparaq iki lay: konqlomerat-alevrolit (58-70 m) və qumlu-gilli 

(105-280 m) dəstəsinə bölünür. Kurmuxçayın hövzəsində 

V.B.Ağayev2 Alt Aalen faunası Leioceras sp. Comptum Rein, habelə, 

coxlu miqdarda Mytiloides sp. aşkar etmişdir. Burada Alt Aalenin 

qalınlığı 163-350 metrdir. Alt Aalen çöküntülərində qumdaşı-siderit 

lay dəstəsi ayrılır. Orta Aalen. Altda yatan lay dəstəsindən fərqli 

olaraq, tərkibində qumdaşı laycıqları əhəmiyyətli rol oynayır və gil lay 

dəstəsi ilə tektonik təmasla əlaqələnir. Üst Aalen çöküntüləri qərbdə 

Binövrəssə dağı meridianından başlayaraq şərqdə Tufan dağına qədər 

izlənilir. Üst Aalen Balakənçay, Katexçay, Talaçay və Muxaxçayın 

yuxarı hissələrində üzə çıxır4. Burada Üst Aalenə məxsus olan xırda 

ölçülü Ludvigia subtilicostac Krimti., L.cf.rudis Buckm. toplanmışdır2. 

Bayos mərtəbəsi altda yatan Aalen çöküntüləri ilə müqayisədə az 

yayılmışdır.   

Üst Yura. Üst Yura çöküntülüri altda yatan Leyas və Dogger 

yaşlı qumdaşı-şist təbəqəsindən kəskin fərqlənir. Malm çöküntülərinin 

fərqləndirici xüsusiyyəti təbəqələrin tərkibinin uzanma boyunca sabit 

olmasından ibarətdir. Üst Yurada məxsusiləşmiş stratiqrafik bölmələr 

yaşına görə Kimmeric və Titona aiddirlər. Kimmeric mərtəbəsi 

çöküntüləri silisiumlu süxurlar lay dəstəsi və ya Zemçay lay dəstəsi 

kimi məlumdur5. Kimmeric Alt Titonun qırmızı rəngli süxurları ilə 

uyğun örtülür və yaxud da Üst Titonun massiv əhəngli qumdaşları ilə 

tektonik təmasa girir. 

 
3 Шихалибейли Э.Ш., Карабанов В.В. Геологическое строение Дуруджинской 

шовной зоны в восточной части южного склона Большого Кавказа 

(междуречье Вандамчая и Ахохчая) // Известия АН Азерб.ССР, серия наук о 

Земле, 1979, № 2, с. 24-28. 
4 Геология Азербайджана. Т.Ι, Стратиграфия, Баку: «Nafta-Press», 2007, 580 с. 
5 Шихалибейли, Э.Ш. Геологическое строение и развитие Азербайджанской 

части Большого Кавказа / Э Шихалибейли, - Баку: изд. АН Азерб.ССР, - 1956. 

- 224 с. 

Titon mərtəbəsinin bölmələri Baş Qafqaz silsiləsinin cənub və 

şimal yamacları hüdudlarında fasiyadan asılı olaraq öz adı ilə 

səciyyələnirlər: sudur, şahdağ, ilisu, qızılqırma. 

2.2. Təbaşir sistemi. Terrigen Yura çöküntülərinin Alt Təbaşirin 

karbonatlı çöküntülərinə keçidi görünür. Bu əhəmiyyətli dərəcədə 

fiziki-coğrafi şəraitin və qurunun peneplenləşməsi dövründə iqlimin 

kökündən yenidən qurulması ilə əlaqədardır. Öyrənilən ərazidə 

Təbaşir çöküntüləri Mərkəzi antiklinoriumdan cənuba doğru geniş 

yayılma sahəsinə malikdir. Valanjin mərtəbəsi Baş Qafqaz silsiləsinin 

cənub yamacında Babadağ lay dəstəsi ilə təmsil olunmuşdur5. Turon-

Konyak mərtəbəsi stratiqrafik olaraq, tufogen lay dəstəsinin üstündə 

yerləşən əlvan rəngli silisiumlu süxurlardan ibarətdir. Lay təbəqəsi 

Qax sinklinoriumunun mərkəzi hissəsini təşkil edərək, onun 

quruluşunda iştirak edir. Lay təbəqəsi yalnız bir neçə məntəqədə aşkar 

olunur, əksər hallarda isə o, Dördüncü dövr çöküntüləri ilə 

örtülmüşdür. 

III Fəsil. Tektonik inkişaf və filizənəzarətedici strukturlar. 

Regionun hüdudları daxilində bir neçə enə yaxın istiqamətli birinci 

dərəcəli struktur ayrılır: şimalda və cənubda, müvafiq olaraq, Tfan və 

Kaxetiya-Vəndam antiklinoriumları və onların arasında yerləşən 

Təbaşir yaşlı iri Zaqatala-Qovdağ əyilməsi. Bu strukturlar bir-birindən 

dərin qırılmalarla ayrılırlar və öz növbəsində aşağı dərəcədən olan 

pillələrə parçalanmışlar. Tfan antiklinoriumu və Zaqatala-Qovdağ 

sinklinoriumu sərhədində antiklinal quruluşlu Meçexçadaur dərinlik 

qırılması zonası da göstərilir. Tədqiqat işləri aparılan ərazidə aşağıdakı 

struktur elementləri ayrılır. Onların bəziləri filizləşməyə nəzarət edən 

strukturlardır. Sarıbaş tektonik pilləsi. Qırışıqlıq və qırılma 

strukturların morfogenetik xüsusiyyətlərinə görə tektonik pillə iri 

atılma-üstəgəlmə zonaları boyunca bir-birinə pilləvari keçid təşkil 

edən üç köndələn qırışıqlıq strukturundan ibarətdir. İkinci dərəcəli 

Şimal köndələn pillə Qarasu çayının hövzəsini əhatə edir və tədqiqat 

işləri aparılan rayonun şimal-şərq hissəsində yerləşir. İkinci dərəcəli 

cənub uzununa pillə şimaldan Sarıbaş qırılması ilə həmsərhəddir. 

Dərinlik qırılması boyunca Aalen çöküntüləri Bayos çöküntülərinin 

üzərinə gəlmişdir, qırılma Malkamud üstəgəlməsinin qərb davamı 

hesab olunur. Ox pozulmaları, yəni antiklinal strukturların ox səthi 

boyunca keçən qırılmalar, böyük yayılma sahəsinə malikdirlər. Sərt 

silsilələr və onların qolları boyunca təkcə süxurların yox, həmçinin, 

qırılmaların yatım bucaqları az meyilli olub 20-40° arasında dəyişir, 

erozion kəsilişinin dərinləşməsi ilə 60-80°-yə qədər artırlar. Xutor 

qırılma zonası öyrənilən ərazidə ən şimal zonadır, eyni adlı dağdan 

başlayaraq, Suvagil kəndindən və Qarasu çayından keçməklə, cənub-

şərq istiqamətdə izlənilir. Qaraçay qırılması. Eyni adlı çayın vadisi 

boyunca izlənilir və Meçex qırılması adlandırılan qırılmanın qərb 

davamından ibarətdir. Bat çöküntülərinin Üst Yura (Kimmeric) 

çöküntüləri ilə təması bu qırılma boyunca keçir. Qırılma təkcə tədqiqat 

rayonu daxilində deyil, habelə regionda əhəmiyyətli tektonik 

xüsusiyyətə malikdir. Orta və Üst Yuranın müxtəlif horizontları bu 

qırılma boyunca tektonik təmasdadırlar. Struktur-genetik xüsusiy-

yətlərinə görə, cənub yamacın kolçedan-polimetal yataqları uzununa 

uzanmış gizli və yaxud qırışıqlığa nisbətən köndələn yerləşən dərinlik 

qırılmaları ilə nəzarət olunurlar6. Köndələn strukturlar. Köndələn 

struktur blokların filizləşmədə əhəmiyyətli rolunu M.Ə.Qaşqay 

(1967), V.Y.Xain (1984), B.M.İsayev (1972), H.Q.Qurbanov (1986) 

qeyd etmişlər. Tədqiqatların müasir mərhələsində aşağıdakı birinci 

dərəcəli köndələn bloklar ayırılır: Balakən-Qax, Qəbələ-İsmayıllı 

qalxma və Şəki düşmə blokları. Bu blokların hər biri, daha aşağı 

dərəcəli pilləvari köndələn bloklara bölünürlər. Məsələn, Balakən-Qax 

bloku üç aşağı dərəcəli blokdan ibarətdir, onlardan Balakən və Qax 

blokları qalxmış, Zaqatala bloku isə enmiş blokdur.  

Tədqiqat işləri apardığımız ərazi qalxma və enmə mikro-blok 

sistemlərindən ibarət olan Qax qalxma blokunda yerləşir. Müəllif 

tərəfindən mikroblokların ayrılması zamanı aşağıdakı cəhətlər nəzərə 

alınmışdır: köndələn qalxma bloklarının sərhədlərinə yaxınlaşdıqca bu 

strukturlar sərt yatırlar, gömülməyə məruz qalırlar, yaxud da 

fleksuravari quruluş alaraq sərt əyilib dönürlər; uzununa qırışıqlıq 

strukturları tez-tez şaxələnməyə, şarnirləri isə sərt gömülməyə məruz 

 
6 Исаев, Б.М. Роль тектоники в локализации колчеданного оруденения 

Белокано-Шекинской колчеданной провинции: / Автореферат дисс. канд. 

геол.-мин. наук: / - Баку, 1972. – 26 с. 

qalırlar; qırışıqlıqların şaxələnməsi və gömülməsi köndələn qırılma 

strukturların fleksura və qırılmaların inkişaf etdiyi zolaqla üst-üstə 

düşürlər. Qalxma və düşmə sahələri hüdudlarında dayaz su fasiyasının 

dərin su fasiyası ilə (yaxud, əksinə) kəskin dəyişməsi aşkar edilir. 

Filizyerləşdirici lay dəstələri intensiv deformasiyaya məruz qalmışdır. 

Onlarda açıq-aydın iki tip klivaj ayrılır: 

1) qırışıq əmələgəlmə prosesində qırışıqların ox səthi boyu 

inkişaf tapan axım klivajı və 2) çoxlu say atılma və üstəgəlmə 

sistemlərini müşayiət edən qırılmayanı klivaj. 

IV Fəsil. Böyük Qafqazın cənub yamacının kolçedan 

filizləşməsinin geoloji-genetik xüsusiyyətləri. 4.1. Sarıbaş 

struktur-formasiya zonasının kolçedan-polimetal və mis-pirrotin 

yataqlarının qısa geoloji-struktur səciyyəsi. Zonada filizləşmənin 

başlıca xüsusiyyətləri aşağıdakılardır: 1) filizləşmənin silisiumlu-

kömürlü-karbonatlı-şistli çökmə süxurlar kəsilişində lokallaşması;  

2) filiz kütlələrinin ümumən uyğun laylı xüsusiyyətə malik olması;  

3) kolçedan-polimetal filizlərinin sedimentasiya xüsusiyyəti (laylı 

tekstur və metakolloid struktur formaların geniş inkişafı);  

4) filizdaşıyan lay dəstəsinin səpələnmiş incə dənəli singenetik sulfid 

minerallaşması ilə «yoluxması»; 5) filizlərin sadə mineral tərkibi;  

6) filiz kütlələrinin təmasında və filizdaxili laycıqlarda süxurların zəif 

filizyanı metasomatik dəyişməyə məruz qalması. Bütün bunlar filiz 

maddəsinin singenetik sedimentasion xüsusiyyətinin xeyrinə olan 

faktlardır. Filizdaşıyan lay dəstələrinin nisbətən eynicinsli fasial 

görünüşü, filizlərin massiv kompakt xüsusiyyəti filiz maddəsinin lokal 

mənbəyindən, mineral aqreqatların metakolloidliyi isə filizli 

məhlulların yüksək konsentrasiyasından xəbər verir.  

Sarıbaş stuktur-formasiya zonasının yataqlarını hidrotermal 

mənşəli poligen və polixron kolçedan yataqları tipinə aid etmək olar. 

Bu tip yataqlar karbonat-şistli lay dəstələrində lokallaşırlar və 

filizəmələgəlmə prosesinə sinxron olan vulkanizm ocaqlarından 

kifayət qədər uzaq məsafədə yerləşirlər7,8. 

4.1.1. Sarıbaş mis-kolçedanı və mis-polimetal yatağı. Sarıbaş 

yatağı inzibati cəhətdən Qax rayonu ərazisində, Kurmuxçayın yuxarı 

axımında, Sarıbaş kəndi ətrafında eyni adlı struktur-fasial pillə 

hüdudlarında yerləşir. Burada dabanı açılmamış Üst Toar yaşlı 

çöküntülərin qalınlığı 300 m-dir. Üst Aalenin (J2a
3) Alt və Üst 

yarımmərtəbələrinin qatları isə siderit konqlomeratları və gil 

şistlərindən təşkil olunaraq, Sarıbaş antiklinalının tağ hissəsində 

yayılmışdır, qalınlığı 200-400 m-dir. Struktur cəhətdən Sarıbaş 

zonasında Axvay antiklinalı, Xuray sinklinalı və Sarıbaş antiklinalı 

təşəkkül tapmışdır. Sahədə qırışıqlıq tektonik pozulmalarla 

mürəkkəbləşmişdir. İntruziv süxurlar qabbro-diabaz və diabazlardan 

ibarətdir.  

Sarıbaş yatağının filizləri tərkibində nəcib metal (Au, Ag) 

saxlayan Filizçay tipli polimetal (Cu, Pb, Zn) yataqdır9. Yataqda üç tip 

minerallaşma müşahidə olunur. Birinci tip minerallaşma Sarıbaş 

qırılma əyilməsi boyu müşahidə olunur və limonitləşmiş, ovulmuş, 

bəzən qara rəngli pirit dənələri olan materialdan ibarətdir. Onlardan 

götürülmüş sınaqlarda Au-0,5-2,8 q/t və Ag-4-5,60 q/t aşkar 

olunmuşdur. İkinci tip minerallaşma pirit, xalkopirit, sfalerit və qalenit 

aqreqatlarından ibarətdir. Bu tip filizləşmə Sarıbaş qırılması boyu 

mövcud olan iki zonada iri budinlər, layabənzər linzalar əmələ 

gətirmişdir; qalınlıqları bəzi yerlərdə 12 m-ə çatır. Filiz kütlələrinin 

 
7 Ганбарова Э.Ф., Назарова Р.Р. Перспективы выявления новых залежей 

колчеданных руд в Сарыбашской структурно-формационной зоне (южный 

склон Большого Кавказа) // Известия Сибирского отделения секции наук о 

земле российской академии естественных наук. Геология, разведка и 

разработка месторождений полезных ископаемых Том 40, № 3, 2017, 35с. 
8 Ганбарова Э.Ф. О новых перспективных месторождениях и рудопроявлениях 

южного склона Большого Кавказа (Азербайджан) // Вестник Владикавказского 

научного центра. т.21, №2, 2021, с. 
9 Курбанов Н.К. Условия формирования и закономерности размещения 

стратиформных колчеданно-полиметаллических месторождений терригенных 

эвгеосинклиналей(на примере альпийской провинции Большого Кавказа): 

Автореф. дисс. … докт.геол.-мин.наук. М.: 1986, 49 с. 

yan süxurlarla təmasında sulfidlərin törəmə mineralları (limonit, 

malaxit, azurit) rast gəlir. Zonalardan götürülmüş sınaqlarda Cu – 

0,1%, Zn – 0,2%, Pb – 0,06% təşkil edir. Üçüncü tip minerallaşma 

süxurlarda qeyri-bərabər yayılmış pirit, pirit-siderit konkresiyaları ilə 

müşahidə olunan filiz damarcıqlarından ibarətdir. Onlar dəyişkən 

qalınlıqlı (0,3-1 sm) olub, 2-3 m məsafəyə izlənilirlər. Birinci və ikinci 

zonalar filizə perspektivlik nöqteyi-nəzərdən maraq doğurur. 

Əyar sınaqların nəticələrində Au və Ag 1-2 q/t alınmış sahələrdə 

və bu sahələrdən süxurların yuyulub aşına biləcəyi yerlərdə hər 5-10 

m-dən şlix sınağı götürülmüşdür.  

Eyni zamanda, filiz zonalarından, tektonik pozulma 

zonalarından, müxtəlif tip süxurlardan da təxminən 5500 geokimyəvi 

sınaq götürülmüşdür. Sınaqların nəticəsi göstərdi ki, Sarıbaş filizləşmə 

sahəsinin qərb davamında əsas zonaların müəyyənləşdiyi yerdən 

cənubda Cu, Zn, Pb, Au və Ag elementlərinin ərazi üçün fon 

miqdarından dəfələrlə çox göstəriciləri olan daha iki zona ayrılır. 

Filizləşmə sahəsi nisbətən zəif minerallaşmış iki perspektivli 

qızıl-mis-polimetal filizlərinin aşkar edildiyi böyük bir ərazidə 

izlənilən 2 zonadan ibarətdir. Burada mis, qurğuşun və sinkə P1 

kateqoriyası ilə proqnoz resurslar hesablanmışdır. Bu filizli zonalarda 

mis 0,01-2,8%, qurğuşun 0,01-0,95%, sink 0,01-2,0%-ə qədərdir. 

Birinci zonada qeyd edilən proqnoz göstəricilərə görə (L=7800 m, 

D=500 m, m=6,3 m, d=3,5 t/m3, Cu=0,22%, Pb=0,54%, Zn=1,27%) 

misə 189,2 min t, qurğuşuna 464,4 min t və sinkə 1092,1 min t proqnoz 

resurs müəyyən edilmişdir. Zonada P1 kateqoriyası ilə qızıl və gümüşə 

də proqnoz resurslar hesablanmışdır (L=8000 m, D=500 m, m=6,0 m, 

d=2,7 t/m3; Au=0,86 q/t, Ag=14,01 q/t.  

Yataq sahəsində maqnit kəşfiyyatı (100×10 m şəbəkə), YPOQ 

üsulu (100×20 m şəbəkə ilə) və ŞEZ Av-1500 m (marşrutla) 

xüsusiyyətli geofiziki işlər aparılmışdır. 

4.1.2. Dabalt kolçedan və mis-polimetal yatağı. Katex-

Gumbulçay struktur-formasiya zonasının şərq hissəsində aşkar 

edilmişdir. Filizli zona 1908,5 m yüksəklikdən 300 m cənub-qərbdə, 

1856 m yüksəklikdən 425 m şərqdə Dabalt silsiləsinin cənub-qərb 

hissəsində yerləşmişdir. Yatağın geoloji quruluşunda siderit və cimi 

lay dəstələri iştirak edirlər. Litoloji tərkiblərinə görə süxurlar tünd-boz 

qara gil şistlərinin nazik laylı orta dənəli qumdaşları ilə 

növbələşməsindən təşkil olunmuşdur (şək. 1). Yataq şimal istiqamətli 

düşməyə malik Həmzəgörən üstəgəlməsi ilə məhdudlaşmış antiklinal 

qırışığın ox hissəsinə uyğun gəlir və qırılma pozulmaları boyunca 

uzanır. Burada yan süxurlar əzilmiş, kvarslaşmış və dəmirləşmişdir. 

Filizləşmə sıx damarcıq-möhtəvi formasındadır. Filiz mineralları 

qalenitin torpaqvari aqreqatlarından, piritdən və törəmə minerallardan 

ibarətdir. Filiz damarcıqlarının qalınlığı 1,5-5,0 sm, filiz zonasının 

qalınlığı isə 4,5-5,0 m-dir. Zona 75 m məsafədə izlənilir və sonra şərq 

və qərb istiqamətində allüvial-dellüvial çöküntülərin qalın təbəqəsi ilə 

örtülür. Kimyəvi analizlərin nəticələrinə görə faydalı komponentlərin 

miqdarı belədir: Cu – 0,06%, Zn – 0,02%, Pb – 10,76%, Mg – 0,002%. 

Sınaqlar oksidləşmə zonasından götürülmüşdür. Dabalt yatağında filiz 

laylarının uzunluğu iki cinahda 1000 m, filizləşmənin yayılma 

dərinliyi 300 m, orta qalınlıq 5 m-dir, Cu-un orta miqdarı 0,3%, Zn və 

Pb-un isə hər biri – 3,5%-dir. Filiz zonaları böyük intervalda qızıllılıq 

və gümüşlük nişanələri ilə xarakterizə olunur. Eyni zamanda 

sınaqlarda Au-un miqdarı 4-5 q/t və daha artıq olur. Au heç də bütün 

zona boyu aşkar olunmur. Bu elementin habelə, Ag-un əhəmiyyət kəsb 

edən miqdarları zonanın mərkəzi hissəsində müşahidə olunur. Zonanın 

şərq cinahından orta zolağa qədər qızıllı və gümüşlü intervalların 

qalınlığı 3-5 m-dən 10-12 m-ə qədərdir, minerallaşma intervalının 

ümumi fasiləsiz uzunluğu isə 2,3 km-dir. Bir sıra hallarda nisbətən az 

dəyişmiş və əzilmiş, limonitləşmiş qumdaşlı «qara şistli» qat Au 

əlamətləri göstərir. Bu cür nadir hallarda da qızıl filizləşməsi az da olsa 

kvarslaşma ilə bağlıdır.  

Sınaqlarda qızıl, gümüş, kinovar və digər qiymətli minerallar 

müəyyənləşdirilmişdir. Müəyyən axtarış əlaməti kəsb edən pirit, 

xalkopirit və sfalerit minerallarının tək-tək nişanələrinin daha geniş 

yayıldığı sahələr (Kavalaçay, Dabalt və Suvagil) ayrı-ayrılıqda 

araşdırılmış və ərazi perspektivli sahə kimi qiymətləndirilmişdir. 

Şəkil. 1. Dabalt kolçedan və mis-polimetal yatağının geoloji 

xəritəsi. Miqyas 1:10000.Baş Qafqaz GAE-nın materialları əsasında 

tərtib etdi: E.Qənbərova 

 

4.1.3. Suvagil kolçedan-polimetal təzahürü Dabalt yatağından 

şərqdə yerləşməklə, onunla bir növ şərti sərhədə malikdir. Yataqların 

geoloji quruluşu oxşardır, filizənəzarətedici tektonik qırılmalar 

birbaşa birindən o birinə keçir, zonaların xüsusiyyətləri eynilik təşkil 

edir. Yataq sahəsində siderit, cimi və xınalıq lay dəstələrinin 

çöküntüləri inkişaf tapıb. Onlar iti bucaqlı, əsasən şimal-qərb 

istiqamətli tektonik qırılmalarla kəsilmişlər. Qırılma boyu süxurlar 

hidrotermal dəyişmiş, intensiv əzilmiş, dəmirləşmiş, kvarslaşmış və 

sulfidləşmişlər. Qızıl və gümüş minerallaşması bilavasitə bu zonalarla 

əlaqədardır. 

4.1.4. Kavalaçay kolçedan-polimetal təzahürü eyni adlı çayın 

sağ sahilini əhatə edir. Təzahürün geoloji quruluşunda Aalenin aşağı 

hissəsinə aid olan çeder lay dəstəsi çöküntülərindən (müxtəlif ritmli 

flişoidlərin nadir konkresiyalar saxlayan gil şistləri ilə növbələşməsi) 

ibarətdir. Tektonik qırılmalarla bağlı əlaqədar olan dəyişmə 

zonalarında az miqdarda Ag 1-2 q/t, dəyişmiş gil şistlərindən 

götürülmüş bir sınaqda 0,1 q/t Au təyin olunmuşdur. 

4.1.5. Xutor kolçedan-polimetal təzahürü Qaraçay çayının 

yuxarı axınında Xutor silsiləsinin (2844 m) cənub yamacında yerləşən 

intensiv hidrotermal dəyişmiş süxur zonalarından ibarətdir. Sahənin 

geoloji quruluşunda gilli-siderit və qumlu-şistli lay dəstələrinin 

çöküntüləri iştirak edir. Gil şistləri qonur, oxralı, qara, ağımtıl, 

çatlıdırlar. Üst zonaların qalınlığı 0,8 m-dən 3,0 m-dək dəyişir və 

məsafə artdıqca vahid zolaq kimi müşahidə olunurlar. Zolaq şərq 

istiqamətində Qarasu təzahürü ilə üst-üstə düşür. Yer səthindən 

götürülmüş şırım sınaqlarının kimyəvi təhlili faydalı komponentlərin 

miqdarının çox da yüksək olmadığını göstərmişdir: Cu-0,09%, Zn-

0,07%, Pb-0,05%, Au isə aşkar olunmamışdır. Yalnız 395 №-li sınaq 

nisbətən yüksək miqdar göstərmişdir: Cu-0,15 %, Zn-0,7 %, Pb-0,9 

%. 

4.2. Filizlərin morfoloji tipləri. Kolçedan–polimetal 

filizləşməsi yan süxurlarla qarşılıqlı əlaqədən asılı olaraq 4 morfoloji 

tiplə təmsil olunmuşdur: 1) uyğun yatmış linza və layşəkilli zolaqlı 

massiv filiz kütlələri; 2) uyğun yatmış və kəsən ştokverk-brekçiya 

(damarcıq-torvari) filizləri; 3) yan süxurlarla maqmatik damar 

kütlələrinin tektonik təmasında yerləşən filiz kütlələri; 4) pirit, pirit-

siderit və siderit əmələgəlmələri konkresiyaları. Filiz kütlələri açıq-

aydın monoklinallarda şistləşmə-laylaşma səthləri boyu və yaxud 

izoklinalların qanadlarında yerləşirlər, şimal-şərq istiqamətində 

uzanırlar, az meylli yatıma (25-35°) malikdirlər, bəzən şişmələr əmələ 

gətirirlər və dərinliyə gömülürlər. Üfüqi kəsişmələrdə uzanma 

istiqamətləri izlənilir. Filiz kütlələri ilə yan süxurlar arasında qarşılıqlı 

əlaqə aşağıdakı 3 şəkildə əks olunur: 1) xalis filizlər-gil şistləri; 2) 

xalis filizlər-kvars-sulfid damarları toru ilə kəsilmiş gil şistləri; 3) xalis 

filizlər-kvars-sulfidli sementləşmiş aqreqatda buynuzlaşmış gil 

şistlərinin itibucaqlı qırıntılarının brekçiyaları.  

4.3. Filizlərin mineraloji tərkibi və tipomorf elementləri. 

Mineral assosiasiyaları və mineral əmələgəlmə mərhələləri. Filizlərin 

struktur-tekstur xüsusiyyətləri. Filiz maddəsinin mənbəyi.  

4.3.1. Filizlərin mineraloji tərkibi və tipomorf elementləri. 

Böyük əksər kolçedan-polimetal və mis-pirrotin yataqları istər mineral 

tərkibləri və istərsə də geokimyəvi xüsusiyyətlərinə görə 

yaxındırlar10,11,12,13. Filizlərdə adətən 20-30 mineral iştirak edir. İri və 

yaxşı öyrənilmiş yataqlarda (Filizçay, Qızıl-Dərə və b.) onların sayı 40 

və daha çox olur. Praktiki olaraq, bütün yataqlarda kolçedan-polimetal 

və mis-pirrotin filizləşməsinin başlıca və ikinci dərəcəli minerallarının 

tərkibi eynidir: xalkopirit, sfalerit, pirrotin, pirit, maqnetit, bəzən 

qalenit və arsenopirit, kvars, serisit, karbonatlar. Nadir və sporadik rast 

gələn minerallar da oxşardırlar. 

Sarıbaş struktur-formasiya zonasının kolçedan filizlərinin 

başlıca xüsusiyyəti onların mislə zəngin olmasıdır. Kolçedan-

polimetal yataqlarında mis asılı mövqe tutduğu halda, pirrotin tipli 

yataqlarda üstündür və xalkopiritlə təmsil olunmuşdur. Bu mineralla 

assosiasiyada kubanit, valleriit və bornitə rast gəlinir. Xalkopiritin 

parcalanma məhsulu olan kubanitin və valleriitin iştirakı onu göstərir 

ki, bu mineralın əmələ gəlmə temperaturu 350-250o C arasında 

olmuşdur. Pirit minerallaşması kolçedan-polimetal filizlərinin əsas 

kütləsini təşkil edir və gizli kristallikdən orta dənəli aqreqatlara qədər 

rast gəlinir, böyrəkvari, linza, linza-damarcıq, konkresiya, ləkəli-

konkresiya şəkilli formalar əmələ gətirir. Genetik cəhətdən üç tip pirit 

minerallaşması ayrılır: 1) diagenetik; 2) metamorfogen və  

3) hipogen9. 

Sarıbaş filiz sahəsində aşağıdakı tip filizlər müəyyən 

olunmuşdur: 1) massiv, məxsusi pirit tipi; 2) brekçiyavari, ləkəli-

 
10 Велиев Г.А. Условия локализации и вещественный состав медно – 

пирротиновых руд Жихихского рудного поля. Автореф. дисс. … канд.геол.-

мин. наук. Баку, 1985, 25 с. 
11 Вели-заде С.Ф. Минеральный состав и условия формирования руд 

Кацдагского колчеданно-полиметаллического месторождения (южный склон 

Болшого Кавказа). Автореф. дисс. … канд.геол.-мин. наук. Баку, 1981, 24 с. 
12 Злотник-Хоткевич А.Г. Вещественный состав и генезис Филизчайского 

колчеданно-полиметаллического месторождения на южном склоне Большого 

Кавказа.Автореф. дисс. канд.геол.-мин. наук. М, 1970, 24 с. 
13 Твалчрелидзе А.Г. Геолого-геохимические условия образования колче-

данных месторождений:Автореф. дисс.док.геол-мин. наук.М:1983.45 с. 

möhtəvili məxsusi pirit tipi ilə birgə uzlaşmış varis konkresiyalı və 

linzavari-massiv tip; 3) ştokverk-damarcıqlı pirit-xalkopirit-sfalerit-

qalenit filizləri ilə ifadə olunmuş tip. Bu tip filizlərdə elementlərin 

paylanması fərqlidir. Əgər birinci iki tipdə piritlə bağlı olan dəmir və 

kükürd üstünlük təşkil edirsə və sink bir qədər azdırsa, əksinə, 

damarcıq filizlərində dəmir və kükürdün miqdarı kəskin surətdə aşağı 

düşür, sinkin miqdarı bir qədər azalır, qurğuşunun miqdarı isə artır. 

Mis bütün filizlərdə az miqdarda iştirak edir (cədvəl 1). 

 

Cədvəl 1 

Sarıbaş yatağında müxtəlif tip filizlərdə elementlərin  

paylanma miqdarı 

K
o

m

ər
 

M
iq

ar

ın
 

ö
lç

ü
 v

ah
id

i  Massiv     

 məxsusi 

  pirit filizləri 

Brekçiyavari-ləkəli-

möhtəvili məxsusi pirit 

filizləri ilə uzlaşmış 

törəmə konkresiyalı 

və linzavari filizlər 

 Ştokverk-

damarcıqlı 

  pirit-xalkopirit-  

sfalerit-qalenit 

filizləri 

min mak orta min mak orta min mak orta 

Pb % 3.78 11.0 5.57 1.01 6.80 2.69 0.311 28.60 3.47 

Zn -"- 3.10 8.90 6.53 1,02 5.73 2.99 0.28 10.90 2.14 

Cu -"- 0.28 0.75 0.4 0.14 0.51 0.32 0.10 1.68 0.30 

S -"- 13.8 40.5 35.0 4.00 25.1 13.4 1.00 15.20 8.6 

Pb+Zn 

+Cu 
%  2.55  6.00  591 

 

4.3.2. Mineral assosiasiyaları və mineral əmələgəlmə 

mərhələləri. Kolçedan-polimetal yataqları üçün 3 əsas minerallaşma 

mərhələsi ayrılır: 1) hidrotermal-çökmə mənşəli laylı-zolaqlı və 

massiv kükürd kolçedanı filizləri; 2) hidrotermal-metasomatik 

mənşəli pirit-mis-polimetal filizləri; 3) mis-pirrotin filizləşmələri. 

Sonuncu mərhələdə piritin pirrotinlə və maqnetitlə əvəz edilməsi baş 

vermişdir ki, bu da hidrotermal-metamorfizləşmə prosesinin geniş 

təzahür etməsini göstərir10,14,15. Mis-pirrotin yataqlarının əmələ 

gəlməsində də 3-5 minerallaşma mərhələsi ayrılır11. Başlıca və ikinci 

dərəcəli mineralların iştirak etməsindən asılı olaraq müxtəlif mineral 

tipləri ayrılır. Belə ki, Kasdağ mis-pirrotin yatağı üçün səciyyəvi olan 

xalkopirit-qalenit-sfalerit- pirit-pirrotin tipi 1,5 -2% xalkopirit, 1,5-4% 

qalenit, 3-6% sfalerit saxlayır; pirit xeyli dərəcədə pirrotinə tabedir 

(1:6-8). 

4.3.3. Filizlərin struktur-tekstur xüsusiyyətləri. Filizlərin 

strukturu. Morfoloji görünüşlərinə görə hipidiomorf dənəvər, 

allotriomorf dənəvər və porfir strukturlar ayrılır.  

Filizlərin teksturuna gəldikdə isə damarcıqvari-kütləvi, 

konkresiyalı seyrək səpələnmiş, kiçik ləkəcikli-linzavari-konkresiyalı, 

düzxətli-layvari və massiv tiplər rast gəlinir. 

4.3.4. Filiz maddəsinin mənbəyi. Böyük Qafqazın kolçedan-

polimetal filizləri kükürdün izotop tərkibinə görə üç sinfə bölünür: 1) 

şistlərdəki pirit konkresiyaları və səpələnmiş möhtəvilər (δ S34‰-ün 

tərəddüd həddi +3-dən +15-ə qədərdir); 2) hidrotermal-çökmə və 

metagen-regenerasiya tipli kiçik ölçülü yataq və təzahürlər (δ S34‰-

ün tərəddüd həddi +3+8,3); 3) regionun iri kolçedan yataqları – 

Filizçay və Qızıl-Dərə (δ S34‰-ün tərəddüd həddi -2-dən +5-ə 

 
14 Алиев Г.И.Структурные условия локализации и закономерности размещения 

колчеданно-медно-пирротиновых месторождений Белокано-Закатальского 

рудного района (Жихих-Чугакская рудоносная зона): Автореф. дисс. … 

канд.геол-мин.наук. Баку, 1972, 25с. 
15 Баба-заде В.М., Агаев С.А. Особенности структурныхусловий локализации 

и морфологии рудной залежи Филизчайского месторождения. // Вестник 

Бакинского Университета.Серия естественных наук, 1999, №1, с.91-108. 

qədər)13,16,17,18,19,20. Alt-Orta Yura yaşlı şistlərin autigen sulfidlərində δ 

S34-ün büsbütün müsbət sahədə yerləşməsi SO4
2-ün reduksiyası 

zamanı S32 və S34-ün fraksiyalaşma həddinin məhdud olduğunu 

göstərir. Autigen sulfidin geniş yayılmış tipinə pirit-siderit 

konkresiyalarındakı N.M.Straxovun (1960) təklif etdiyi genetik 

modelə uyğun olaraq, bu tip piritin kükürdünün ağır izotopla 

zənginləşməsi konkresiyaların əmələgəlmə modelinə zidd deyil. 

Böyük Qafqazın iki iri kolçedan yatağının (Filizçay və Qızıl-Dərə 

yataqlarının) massiv (xalis) filizlərinin kükürdünün izotop tərkibinin 

tərəddüd həddi Uralın, Şimali Qafqazın Devon yaşlı vulkanogen 

bazalt formasiyasının kolçedan yataqlarında olduğu kimidir. Bu da öz 

növbəsində bu yataqların sulfid kükürdünün genetik cəhətdən iri 

endogen filizləşmə mənbələri ilə bağlı olmasını göstərir. Kiçik ölçülü 

hidrotermal metasomatik və hidrotermal-çökmə kolçedan yataq-

larında δ S34 təxminən +5‰-dir. Bu hədd δ S34-ün orta göstəricisi 

təxminən +10‰ olan autigen piritlərə yaxınlaşır16. İri yataqlarda və 

xırda təzahürlərdə sulfidlərin kükürdlərində S34-ün fərqli olmasını 

sonuncuların kükürd mənbələrinin ikili kontaminasiyası ilə izah etmək 

olar. Kiçik təzahürlərin sulfidləri iki tip: 1) endogen və  

2) autigen ilkin sedimentasiya-diagenetik mənşəli kükürd saxlayır. 

Onu da qeyd etmək lazımdır ki, δ S34-ün tərəddüd həddləri ayrı-ayrı 

təzahürlərin proqnoz qiymətləndirməsi üçün əhəmiyyət daşıya bilər. 

Belə ki, ən perspektiv təzahürlərin statistik δ S34 həddi +5‰-ə 

bərabərdir. 

 
16 Буадзе В.И., Кавиладзе М.И., Мелашвили Т.А. Изотопы серы и вопросы 

генезиса сульфидных залежей месторждения Кизил-Дере (Дагестанская 

АССР) // Геология рудных месторождений, 1973, №3, с. 52-65. 
17 Гриненко В.А., Гриненко Л.Н. Изотопы серы. М.: Наука, 1974,275 с. 
18 Заири Н.М. Изотопно–геохимические модели формирования месторождений 

золото-углеродистой формации. Автореф. дисс. … докт.геол.-мин. наук. М.: 

1992, 46 с. 
19 Смирнова В.И., Черницын В.Б., Иванов Г.И. и др. Колчеданные 

месторождения Большого Кавказа. М.: Недра, 1973, 256с. 
20 Труфанов В.Н. Термобарогеохимические условия формирования рудных 

месторождений Большого Кавказа: Автореф. дисс. … докт. геол.-мин. наук. 

Тбилиси, 1983, 48 с. 

4.4. Sarıbaş struktur-formasiya zonasının kolçedan 

yataqlarının əmələ gəlmə şəraiti. Geoloji-struktur mövqe və 

filizlərin maddi tərkibi göstərir ki, kolçedan-polimetal və mis-pirrotin 

filizləri birtipli filizləşmə olub dərinlik qırılmaları ilə nəzarət olunur 

və əsası tərkibli maqmatik süxurlarla sıx bağlıdırlar. Tədqiqatçıların 

bir qrupunun hidrotermal-metasomatik, digərlərinin çökmə-meta-

morfogen, üçüncü qrupun poligen, kombinə edilmiş əmələgəlmələrə 

aid etdiyi kolçedan filizlərinin genezisi son 20-30 ildə həqiqətən geniş 

diskussiyaya səbəb olmuşdur. Bu məsələ xüsusən V.İ.Smirnov 

(1973)21, G.A.Tvalçrelidze (1973)22, N.M.Zairi (1972)18, C.C.Maza-

nov (1969)23, N.Q.Qurbanov (1986)9 və b. tədqiqatlarında geniş şərh 

edilir. Filizçay tipli kolçedan-polimetal yataqlarında xalis pirit 

kütlələri çökmə yolla yaranmışdır21, polimetal sulfid filizləşməsi isə 

hidrotermal mənşəli olub, onların üzərinə gəlmişdir. Mis-pirrotin 

yataqlarına gəldikdə, filizləşmə daha çox metamorfizləşmə prosesi ilə 

əlaqədardır. Bu yataqların formalaşmasında yan süxurlar və onlarda 

səpələnmiş üzvi birləşmələr əhəmiyyətli rol oynamışlar. Qara rəngli 

alevrogilli, qismən metamorfizləşmiş süxurlardaima hidrogen-metan 

mühiti yaradırlar24, bu isə filizlərin pirrotin və ümumiyyətlə, sulfid 

tərkibinin yaranmasına səbəb olmuşdur. Layşəkilli diabaz və qabbro-

diabaz daykaları filizlərin lokallaşmasında əhəmiyyətli rol oynamırlar. 

Onlar adətən filiz kütlələrindən uzaqda yerləşirlər və nadir hallarda 

zalbandlarda sulfid möhtəviləri və damarcıqları saxlayırlar. Mineral 

əmələgəlmə prosesi tektonik fasilələr hesabına etaplara bölünmüşdür. 

 
21 Смирнов В.И.Соотношение осадочного и гидротермального процессов при 

формировании колчеданных руд в юрских флишоидах Большого Кавказа // 

Докл. АН СССР, 1967, т.177, №1, с.179-181. 
22 Твалчрелидзе, Г.А., Буадзе, В.И. Геологические особенности и условия 

формирование колчеданно-полиметаллических месторождений сланцевых 

эвгеосинклиналей // Геосинклинальные и магматические формации и их 

рудоносность. Тр. ИГ и геохимии УНЦ АН СССР, вып. 102. – Свердловск: - 

1973. - с. 25-44. 
23 Мазанов, Д.Д. Литология и генезис юрских отложений Большого Кавказа в пределах 

Азербайджана / Д.Мазанов. – Баку: изд.-во АН Азерб. ССР, - 1969.-249 с. 
24 Осетров О.А. Сульфидные месторождение цветных металлов в сланцевых 

толщах. М.: Недра, 1978, 207 с. 

Birinci minerallaşma etapında hidrotermal-çökmə, ikinci-hidrotermal-

metasomatik, üçüncü etapda isə hidrotermal-metamorfogen mənşəli 

filizlər əmələ gəlmişdir. Bu etapların məhsulları regionun ayrı-ayrı 

yataqlarında müxtəlif intensivliklə təzahür edir. Hesab edilir ki,9 

birinci etapın filizləri zəif diferensiasialaşmış bazalt-andezit-dasit, 

ikinci–ardıcıl diferensiasialaşmış bazalt-andezit-dasit-riolit, üçüncü 

etapınkı isə diferensiasialaşmış qabbro-diorit-plagioqranit formasiya-

sının süxurları ilə paragenetik olaraq əlaqədardır. Göründüyü kimi, 

Böyük Qafqazın cənub yamacının kolçedan yataqları mürəkkəb və 

uzun kombinə edilmiş poligen-polixron tipli obyektlərə sürən 

filizəmələgəlmə prosesi nəticəsində formalaşmışdır və 

mənsubdurlar1,10,15,22,25,26.  

Böyük Qafqazın Yura formasiyasının yataqlarında filizləşmənin 

konvergentliyi və poligenliyi özünü biruzə verir27. 

Filizəmələgəlmənin biogen-çökmə, autigen konkresiya, eksqalyasion-

çökmə, vulkanogen hidrotermal metasomatik, metagen lateral-

sekresion modelləri də təklif edilmişdir9,15,18,23,27,28. Müəyyən 

edilmişdir ki, iki ardıcıl minerallaşma mərhələsində formalaşmış 

kolçedan-polimetal subformasiyasının sulfidləri (ilkin-laylı, eksqalya-

sion-çökmə pirit filizləri və gec-hidrotermal-metasomatik pirit-

polimetal filizlər) açıq-aydın mis-pirrotin subformasiyasının 

 
25 Агаев С.А., Велизаде С.Ф., Новрузов Н.А. Свинцово-цинковые 

месторождения Южного склона Большого Кавказа // Геология Азербайджана, 

т 6. Полезные ископаемые. Баку, Nafta-Press, 2005,c.159-201. 
26 Еремин Н.И., Дергачев А.Л., Сергеева Нат. Е., Позднякова Н.В. Типы 

колчеданных месторождений вулканической ассоциации // Геология рудных 

месторождений, 2000, № 2, с. 177-190. 
27 Смирнов, В.И. Соотношение осадочного и гидротермального процессов при 

формировании колчеданных руд в юрских флишоидах Большого Кавказа // - 

Москва: Докл. АН СССР, - 1967. т.177, №1, - с.179-181. 
28 Богуш, И.А. Генетическая информативность руд и минералов 

месторождений колчеданной формации: / Автореферат дисс. докт. геол.-мин. 

наук. / Тбилиси, 1985, - 36 с. 

sulfidlərilə əvəz olunurlar29,30. Eyni zamanda kolçedan-polimetal filiz-

lərinin kvars-karbonat-pirit-sfalerit-qalenit tərkibli damarlarla (hidro-

termal-damar subformasiyası) kəsilməsi halları da müşahidə 

olunmuşdur. Bütün göstərilən xüsusiyyətlər Sarıbaş struktur-

formasiya zonasının yataqlarında öz əksini tapmışdır31. 

Mis-pirrotin yataqları iri xətti antiklinalların qanadlarının 

qübbəsini mürəkkəbləşdirən uzununa atılıb-qalxma üstəgəlmə 

qırılmaları boyunca inkişaf tapırlar və eyni tərkibli damar filizləri 

ştokverkləri ilə müşayiət olunurlar. 

V Fəsil.   Sarıbaş     struktur-formasiya     zonasının 

perspektiv qiymətləndirilməsi və kolçedan filiz təzahürlərinin 

yerləşmə qanunauyğunluqları 

5.1. Kolçedan-polimetal və mis-pirrotin təzahürlərinin 

yerləşmə qanunauyğunluqları. Kolçedan-polimetal və mis-pirrotin 

filizləşməsinin formalaşma şəraitindəki kifayət qədər aşkar fərqlərin 

olmasına baxmayaraq, bu yataqların əmələ gəlməsində bir sıra ümumi 

qanunauyğunluqlar mövcuddur. Ümumiyyətlə, kolçedan filiz 

əyalətlərinə həsr edilmiş kifayət dərəcədə materialın təhlili göstərir ki, 

bu yataqların geoloji mövqeyi ilk növbədə vulkanogen və vulkanogen-

çökmə süxurların inkişaf tapdığı qırışıqlıq vilayətlərdə yayılması və 

dərinlik qırılmaları ilə məkan əlaqəsindən ibarətdir. Kolçedan-

polimetal yataqlarının qurşaqvari yerləşməsi, vulkanogen süxurların 

inkişaf etdiyi vilayətlərdə yayılması və digər xüsusiyyətlər 

filizləşmənin dərinlik qırılmaları ilə məkan və zaman əlaqəsini 

şərtləndirir. Bu qırılmalar uzun müddət ərzində dərinlik bazaltoid 

 
29 Курбанов Н.К., Ибрагимов И.И. Особенности металлогенической 

зональности Белокано-Шекинскойколчеданоносной провинции (Южный 

склон Большого Кавказа) // Тр. ЦНИГРИ, 1971, вып.99, с. 160-169. 
30 Баба-заде В.М.Колчеданная металлогения и эволюция мезокайнозойского 

вулканизма // Вестник Бакинского Университета.Серия естественных наук, 

1999, №4, с.107-127. 
31 Qənbərova E.F. Böyük Qafqazın cənub yamacında Sarıbaş struktur-formasion 

filizləşmə zonasında kolçedan-polimetal və mis-pirrotin filizləşməsinin başlıca 

geoloji xüsusiyyətləri və  genezisi // Bakı Universitetinin xəbərləri. Təbiət elmləri 

seriyası. Bakı, 2021, № 3, s.84-92 

maqmatizminə və onlarla bağlı olan hidrotermal filizəmələgəlmə 

prosesinə nəzarət etmişdir. 

5.2. Kolçedan-polimetal və mis-pirrotin filizləşməsinin 

lokallaşma şəraiti. Filizləşmənin qanunauyğun yerləşməsi və 

lokallaşma şəraitini müəyyən etmək üçün aşağıdakı məsələlərin 

üzərində dayanmağı lazım bilirik: 1) filizləşmənin süxurların 

stratiqrafik kəsilişdə tutduğu mövqe; 2) filizləşmənin qırışıqlıq və 

parçalanma strukturlarına münasibəti; 3) filizləşmənin maqmatik 

süxurlarla əlaqəsi; 4) filizdaşıyan zonaların formalaşma 

xüsusiyyətləri. Kolçedan filizləşməsinə litoloji-stratiqrafik nəzarət 

istər Böyük Qafqazın cənub yamacı boyu, istərsə də Talaçay-

Kurmuxçay arası kəsimdə bu tip filizlərin aşkar edilməsi üçün ən 

mühüm kriterilərindən biridir. Çöküntülərin toplanma xüsusiyyəti 

(transqressiv və ya reqressiv seriyaların əmələ gəlməsi), vulkanitlərin 

və filizləşmənin paylanma miqyası və konsentrasiyası üçün tektonik 

hərəkətlər mühüm rol oynamışdır. Belə ki, uzununa dərinlik 

qırılmaları regional planda struktur-formasiya zonaların zolaqvari 

yerləşməsini müəyyən etmişdir. Filizləşmə Tfan və Sarıbaş struktur-

formasiya zonalarının qovuşma sahəsində Köhnəmədən dərinlik 

qırılmasının bilavasitə yaxınlığında cəmləşmişdir. Kolçedan 

formasiyası filizlərinin lokallaşmasında köndələn strukturlar da az rol 

oynamamışdır. Onlar tədqiq olunan ərazini köndələn bloklara 

parçalamışlar. Qalxmış və enmiş blokların birləşmə yerlərində 

fleksuraya oxşar əyilmələr boyu, sənaye əhəmiyyətli filizləşmə 

formalaşır. Belə bir qanunauyğunluq təkcə öyrənilən ərazi üçün deyil, 

habelə ümumiyyətlə Balakən-Şəki metallogenik əyaləti üçün də 

xasdır. Kolçedan filizləşməsinin lokallaşmasında vacib amillərdən biri 

də submarin bazaltoid maqmatizmi məhsullarının varlığıdır, başqa 

sözlə, maqmatik amildir. Qabbro-diabaz tərkibli layvari intruzivlərin 

iştirakı onu göstərir ki, maqmatik materialın axması cat xarakterli 

olmuşdur və əvvəldən mövcud olan kanallardan-qırılmalardan istifadə 

olunmuşdur. Heç də təsadüfi deyil ki, maqmatik süxurların inkişaf 

tapdığı əsas zolaq qırılmaların yaxınlığında yerləşmişdir. Yəqin ki, 

bilavasitə bu dövrdə dərinlikdən gələn minerallaşmış hidrotermal 

məhlulların qalxması üçün əlverişli şərait yaranmışdır. Göründüyü 

kimi, filizləşmə məkanda maqmatik əmələgəlmələrlə paragenetik 

əlaqədardır. Kolçedan filizləşməsinin mənbəyi inisial spilit-diabaz 

maqmatizminin postvulkanik filiz generasiyaedici eksqalyasiyası 

olmuşdur. Bu maqmatizm zamanı dəniz hövzəsinə küllü miqdarda 

kükürd və çox güman ki, dəmir kütləsi gətirilmişdir. 

Kolçedan-polimetal filizləşməsinə əlverişli əlamətlər kimi 

mineraloji (argillitlərdə singenetik piritləşmənin yüksək 

konsentrasiyası, framboidal pirit, pirit jelvakları, siderit konkre-

siyaları, oxralar, törəmə sulfid zənginləşməsi zonaları, kovellinlə), 

kompleks tipli geokimyəvi və geofiziki anomaliyalar da aiddir. 

NƏTİCƏ 

1. Filizləşmənin lokallaşması tektonik quruluşla müəyyən-

ləşmişdir: uzununa istiqamətlənmiş dərinlik qırılmaları (Baş Qafqaz, 

Köhnə-mədən və Məlkəmud) üstün mövqe tutur və maqmatizm 

məhsullarının və filizli məhlulların hərəkəti yollarını müəyyən 

etmişlər. Nəticədə, istər maqmatik, istərsə də filiz kütlələri qırılmalar 

boyu yerləşərək, dayka qurşaqları və filiz zonalarını əmələ gətirmişlər. 

Şimalda yerləşən filiz zonası Axtıçay və Baş Qafqaz qırılmaları ilə 

hüdudlanan çoxsaylı mis-pirrotin yataq və təzahürlərin mövcudluğu 

ilə səciyyələnir (Cixix-Saqator, Qızıldərə və s.). İkinci filiz zonası 

(Filizçay zonası) Baş Qafqaz və Məlkəmud zonaları arasında yerləşir. 

Bu zonada kolçedan polimetal filizləşməsi (Filizçay, Karabçay və b.) 

təşəkkül tapmışdır. Məlkəmud qırılmasından cənubda Katex-

Gümbulçay kolçedan-polimetal filiz zonası (Katex, Çeder, 

Gümbulçay) yerləşir. 

2. Böyük Qafqazın Cənub yamacı köndələn qırılmalarla bloklara

parçalanmışdır (Balakən-Zaqatala, Qax, İsmayıllı). Onlar inversion 

qalxımlar olub filizyerləşdirən çöküntülərin böyük qalınlığı ilə 

səciyyələnirlər. Maqmatik süxur kompleksləri və filiz yataqları 

xüsusən Balakən-Zaqatala blokunda çox inkişaf tapmışdır.  

Beləliklə, tektonik planda yataqların yerləşmə qanuna-

uyğunluqları regionun uzununa istiqamətlənmiş dərinlik qırılmaları və 

blok quruluşu ilə müəyyənləşmiş olur. 

3. Yataqların yerləşdiyi struktur-formasion zonalar əsas etibarı 

ilə terrigen çöküntülərdən ibarətdir. Filiz yığımları müxtəlif yaşlı 

tərkibli maqmatik süxurların inkişaf etdiyi sahələrə meyl göstərir. 

Müəyyən edilmişdir ki, filizləşmə üç stratiqrafik səviyyəyə – plinsbax, 

toar və aalenə uyğundur.     

4. Müxtəlif tipli filiz yataqlarını lokallaşdıran filiz zonalarının 

məkanda qanunauyğun yerləşməsini səciyyələndirən regional və lokal 

zonallıq ayrılır. 

5. Müəyyən edilmişdir ki, kolçedan filizləşməsinin mənbəyi 

inisial spilit-diabaz maqmatizminin postvulkanik filiz generasiyaedici 

eksqalyasiyası olmuşdur. Bu maqmatizm zamanı dəniz hövzəsinə 

küllü miqdarda kükürd və çox güman ki, dəmir kütləsi gətirilmişdir. 

 6. Ümumiyyətlə, Sarıbaş struktur-formasion zonasının 

müxtəlif yaşlı lay dəstələrinin kəsilişində aydın surətdə plinsbax, toar, 

aalen və alt tabaşirin stratiqrafik səviyyələri müəyyən olunur. Ən 

intensiv filizləşmə plinsbax, toar və aalendə baş vermişdir; bu 

çöküntüləri perspektivli hesab etmək olar;                    

Sarıbaş filizləşmə sahəsində mis, polimetal, qızıl və gümüşün 

kifayət qədər yüksək ehtiyata malik olduğu müəyyən edilmişdir və 

rayonun bu elementlərə perspektivliyi inkaredilməzdir. Bu tədqiqatlar, 

heç şübhəsiz, Böyük Qafqazın cənub yamacının mineral-xammal 

ehtiyatının artırılmasına səbəb ola bilər. Bu baxımdan zonanın dərin 

horizontlarında axtarış-kəşfiyyat işlərinin aparılması tövsiyə olunur;

  

Yura kompleksinin kolçedan-polimetal filizləşməsinin proqnoz-

metallogenik qiymətləndirilməsinin əsas məğzi regionun ən iri 

yataqlarında (Filizçay, Qızıldərə, Katex, Kaşdağ və b.) filizyerləşdirən 

lay dəstəsi ilə filiz kütlələrinin qarşılıqlı yaş əlaqələrinin müəyyən 

olunması və bu qanunauyğunluğun Sarıbaş filizləşmə sahəsinə şamil 

edilməsidir. 

